
268 E U S K A L - E R R I A  

ZESTUA-KO EUSKAL-FESTAK 

EUSKAL-ITZ-JOSTALDIEN EGINTZA 

Donostiako Euskal-itz-jostaldien Batzarrea dator gaur Zestua-ra, 
kontu ematera, bear dan errespetoarekiñ, leku au onratzen duten en- 
tzule guztiai, zer nolakoa izan dan, aurten, izkribatzalle eta musikala- 
rien indar-neurtzeetan, batzar epalle berezíak erabaki duten sari emal- 
dia. 

Arreta aundiarekiñ esamiñatu ondorean aurkeztu diran moldaera 
guziak, zeiñen agiria egiten dan urteoroko Oroimengarriyan, irabazi 
dituzte sariyak, izkribatzalleen artean: On Emeterio Arrese, On Bik- 
toriano Iraola eta On Franzisko Lopez Alén-ek, Nekazariyen bizi- 

modua, Nekazaritza eta Gipuzkoa-ko Lege zarrak eta oen Batza- 

rreak izendatzen diranakgatik. Irabazi dituzte aldeerak On José Gan- 
boa, On Elías Gorostidi eta On José Artola-k, Nekazaritza, Ariyo 

nere diruba eta Legorreko arrantzalia izentzat dituztenengatik. 
Musikalarien artean sariyak irabazi dituzte: On Kleto Zabala, On 

Migel Oñate eto On Kándido Buenechea-k, lenbiziko biyak Laurak- 

Bat eta Iziar azalkaitzat dauzkaten Euskal-kanta moldaerakgatik, eta 
irugarrenak Burutasun bat izendatzen dan zortzikoagatik. Irabazi di- 
tuzte aipamen onragarriyak On Ildefonso Lizarriturri eta On Migel 
Oñate-k, Euskal-Féstak eta Eztillargi-ren izenakiñ aurkeztutako 
zortzikoakgatik. 

Bukatzerakoan, Batzarreak donkitzen die oroitz bat, Euskal-erria- 
ren alde ainbeste lan egiñ ondoren, urte bete ontan ill diran On Luis 
María Eleizalde eta On Migel Antonio Iñarra jaunai. 

Zestua-n, 1898-ko Agorraren 18-an. 
BATZARREAREN IZENEAN: 

Dianagusia, 

ALFREDO DE LAFFITTE. 
Goarpelaria, 

ANTONIO ARZÁC. 


